
Sa spera de su benidori est in is ogus de is pipius nostrus. In is bisus lìmpius de issus, in su prexu sintzeru. 

Est in sa naturalesa e simpatia de su pipiu Davide Martiello, ca oi est bènniu a m’agatai cun sa famìllia 

sua  po mi contai custa bella faina de Sanremo Junior, ca pagus cidas a oi dd’at biu artziau in su tronu 

de is bincidoris, classifichendusiri segundu. Non podiat essi diversu po custu giòvunu talentu, chi tenit 

una gana manna de cumpartziri su prexu suu cun is amigus suus e sa comunidadi nostra, po mèdiu de 

custa boxi de spantu ca s’agatat. Po custu, a nòmini de sa popolatzioni quartesa intrea, bollu fai is 

cumplimentus  denendiddi una pergamena po s’arrisultau bellu e po totus is fainas de sa vida ca ancora 

depint lompi. Bravu Davide! 


